
	మ.	
గయకుం బోవగ నేల కాశికి చనంగా నేల భాగీరథీ

నియతస్నానముఁ జేయ నేటికి మనోనేత్రంబునం దత్త్వని

శ్చయరాద్ధాంతనిరూఢి నిన్నుఁ గనుఁగో సర్వజ్ఞుఁడౌగాదె భూ

వియదంభోనలవాయురూపధర గోవిందా రమాధీశ్వరా.

	శా.	
రంజిల్లన్ భవదీయరూపము మనోరంగంబునం గాంచి మీ

యంజం డాగినయోగికిం బొడము సమ్యఙ్మోషసంసక్తియున్

కంజాతాక్షులు దివ్యరత్నములు బంగారంబులున్ జీరలున్

వింజామర్లును వాహనంబులును గోవిందా రమాధీశ్వరా.

	శా.	
పణ్యాహారశిలోంఛవృత్తియుఁ దపోవ్యాపారముల్, పంచభి

క్షాన్యాయంబులు తీర్థయాత్రలు మహాశాస్త్రార్థవాదంబులున్

సన్యాసత్వము రిత్త మీచరణకంజధ్యానరూఢిన్ మనో

విన్యాసంబునఁ గూడకున్న హరి గోవిందా రమాధీశ్వరా.

	మ.	
ఘనకర్పూరము మెత్తినన్ బురదతోగన్ బూసినన్ భిక్షసే

యను రాజాన్నము దెచ్చిపెట్టినను కూరాకే సమర్పించినన్

తను దీవించిన తిట్టినన్ దడయఁ డెంతన్ లక్ష్యశీలుండు తా

